KANTONALNI SUD U TRAVNIKU

Broj: U.213/01

Travnik, 18.02.2002. godine

Kantonalni sud u Travniku, u vijeću sastavljenom od sudija: Žuljević Vladimira, kao predsjednika vijeća, te Slavice Ćurić i Željka Perčinlić, kao članova vijeća, sa zapisničarem Kadić Senadom u upravnoj stvari tužitelja d.o.o. “Budućnost” Turbe, kojeg zastupa Ban Marko i drug, protiv Općine Travnik, radi poništenja rješenja načelnika općine Travnik broj 04/VII-31-595/5-00 od 17.07.2001. godine, na sjednici vijeća održanoj dana 18.02.2002. godine, donio je slijedeće
R J E Š E N J E

Tužba tužitelja SE ODBACUJE

O b r a z l o ž e n j e

Tužitelji su kod ovog suda dana 11.12.2001. godine podnijeli tužbu protiv Općine Travnik radi podnošenja rješenja Općinskog načelnika broj 04/VII-31-959/5-00 0d 17.07.2001. godine, kojim je utvrđen prestanak prava upravljanja, korištenja, raspolaganja i posjeda na nekretninama pobliže navedenih u rješenju u korist Zemljoradničke zadruge “Travnik” Travnik sa 1/1 dijela.

Ispitujući uvjete za vođenje upravnog spora u smislu čl. 9. i 10. ZUS-a, ovaj sud je donio odluku kao u izreci iz slijedećih razloga:

Podnesenom tužbom tužitelji su tražili poništenje rješenja Načelnika Općine Travnik broj 04/VII-31-595/5-00 od 17.07.2001. godine koje je rješenje doneseno kao prvostepeni akt organa uprave na koji su stranke imale pravo žalbe Federalnoj upravi za geodetske i imovinsko-pravne poslove Sarajevo u roku od 15 dana od dana prijema.

U postupku tužitelji nisu dokazali da su iskoristili pravo podnošenja žalbe Federalnom organu uprave koji rješava u ovim upravnim stvarima u drugom stepenu. U takvoj pravnoj situaciji ovaj sud nalazi da tužitelji nisu mogli pokrenuti upravni spor, jer nisu iskoristili mogućnost ulaganja žalbe na prvostepeno rješenje.

Članom 10. stav 2. ZUS-a je propisano da se upravni spor može pokrenuti protiv upravnog akta prvostepenog organa samo ako zakonom nije dopuštena žalba na taj akt u upravnom postupku. Kako je u konkretnom slučaju žalba bila dozvoljena, a tužitelji nisu iskoristili to pravo, ovaj sud je primjenom odredbe člana 26. st. 1. t. 4. ZUS-a odlučio kao u izreci.









        Predsjednik vijeća









Vladimir Žuljević

PRAVNA POUKA: 

Protiv ovog rješenja može se izjaviti žalba u roku  od 15 dana 

od dana prijema Vrhovnom sudu Federacije BiH Sarajevo

putem ovog suda. Žalba se podnosi u 3 primjerka.

